
ᒪᓕᒐᓕᐅᖅ̀ᑏᑦ ᐅᐸᑦᓯᒪᔪᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳᖅ ᐲᑕ ᕿᓚᕝᕙᖅ, 
ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᕼᐊᓐᑕ ᑐᑐ. 
 

ᑐᒃᓯᐊᕐᓂᖅ 
 
ᐃᒃᓯᕙᐅᑕᖅ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ, ᑲᑎᒪᔩᑦ. ᒫᓐᓇ ᐱᒋᐊᓚᐅᓐᖏᓂᑦᑎᓐᓂ ᓄᓇᕘᒥ 
ᓯᕗᓕᖅᑎᐅᖃᑕᐅᔪᔅᓴᒧᑦ ᑲᑎᒪᔨᑕᖃᕐᓂᐊᑎᓪᓗᑕ, ᐊᐱᕆᖅᑳᕈᒪᔭᕋ ᒪᓕᒐᓕᐅᖅᑎ ᐊᓚᕋᓚᒃ ᑐᔅᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᐊᓚᕋᓚᒃ. ᓂᑯᕕᓪᓗᓯ.  
 
>>ᑐᒃᓯᐊᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔩᑦ. ᓂᐱᑭᒃᑲᒪ ᐅᓪᓛᖅ. ᒪᓕᒐᓕᐅᖅᑏᑦ, ᑕᕝᕙᓂ ᐃᒃᓯᕙᐅᑕᐅᓐᖑᓱᒃᑲᒪ ᓄᓇᕘᒥ 
ᓯᕗᓕᖅᑎᔅᓴᐅᓂᕐᒧᑦ ᓂᕈᐊᕋᓱᑦᑎᓪᓗᓯ ᐊᒻᒪᑦᑕᐅᖅ ᑖᓐᓇ ᖁᕕᐊᒋᕙᕋ ᐅᓪᓗᒥ ᐅᓪᓛᖅ ᐊᐅᓚᓂᕆᓂᐊᖅᑕᕗᑦ 
ᓂᕈᐊᕋᓱᓐᓂᐊᑎᓪᓗᑕ ᓄᑖᒥᑦ ᖁᑦᑎᓂᖅᐹᖅ ᑲᑎᒪᔨᖏᓐᓄᑦ ᐃᓚᐅᔪᔅᓴᒥᑦ ᓄᓇᕘᒥ ᑭᒡᒐᑐᖅᑐᓂᑦ.  
 

ᐊᖏᖅᑕᐅᓂᖓ ᑲᑎᒻᒪᔾᔪᑎᒃᓴᖅ 
 
ᐊᒻᒪ ᒪᓕᒐᓕᐅᖅᑏᑦ ᐃᖅᑲᐃᑎᓪᓗᓯ, ᐃᓕᔅᓯ ᓵᖏᓐᓂ ᑖᒃᑯᐊ ᐅᓪᓗᒥ ᐊᑐᕐᓂᐊᖅᑕᕗᑦ ᓇᓗᓇᐃᖅᑎᕐᓯᒪᔪᑦ 
ᐊᒻᒪᑦᑕᐅᖅ ᖃᓄᐃᑦᑐᓂᒃ ᐊᑐᕐᓂᐊᕐᒪᖔᑦᑕ ᓂᕈᐊᕋᓱᓕᕈᑦᑕ ᑖᒃᑯᐊ ᐊᖏᕈᑕᐅᓚᐅᖅᑐᑦ ᑲᑎᒪᔨᓕᒫᓄᑦ. ᒫᓐᓇᓕ 
ᐊᐱᕆᔪᒪᕗᖓ ᐱᖁᔨᕗᖔᒃᑯᑦ ᑖᒃᑯᐊ ᐊᑐᓕᖅᑎᑕᐅᖁᓪᓗᒋᑦ ᐅᓪᓗᒥ ᑲᑎᒪᔾᔪᑎᒋᓂᐊᖅᑕᕗᑦ ᐊᒻᒪ 
ᐊᐅᓚᓂᕆᓂᐊᖅᑕᕗᑦ. ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᒃᓴᕆᓚᖓᔭᕗᑦ ᐅᑉᓗᒥ ᑎᑎᕋᖅᓯᒪᔪᐃᑦ ᓈᒻᒪᒋᓗᒋᑦ 
ᓅᑦᑎᒋᐊᕈᒪᕗᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᑳᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 

ᓂᕈᐊᕋᒃᓴᓐᖑᖅᑎᑦᓯᓂᖅ ᖁᑦᑎᓐᓂᖅᐹᖅ ᑲᑎᒪᔨᖏᓐᓄᑦ ᐃᓚᐅᓂᐊᖅᑐᒥᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᒻᒪ ᐊᓚᕋᓚᒃ. ᒫᓐᓇ ᒪᑐᐃᕈᒪᓕᖅᑐᒍ ᓇᑎᖅ ᓂᕈᐊᒐᔅᓴᓕᐅᕐᓂᕐᒧᑦ ᐊᒻᒪᑦᑕᐅᖅ 
ᐃᖅᑲᐃᑎᒍᒪᓪᓗᓯ ᒪᓕᒐᓕᐅᖅᑏᑦ ᓂᕈᐊᒐᔅᓴᓕᐊᖑᑐᐊᕈᔅᓯ, ᑕᕝᕙᑦᑕᐅᑎᒋ ᐊᖏᕐᓗᓯ ᐅᕝᕙᓘᓐᓃᑦ ᐋᒡᒑᕐᓂᐊᖅᑐᓯ 
ᓂᕈᐊᒐᔅᓴᓕᐊᖑᓂᔅᓯᓐᓄᑦ. ᐊᒻᒪ ᐃᖅᑲᐃᑎᓪᓗᓯ ᒪᓕᒐᓕᐅᖅᑏᑦ ᑖᒃᑯᐊ ᐊᑐᕐᓂᐊᖅᑕᕗᑦ ᓂᕈᐊᒐᔅᓴᓕᐅᕐᓂᕐᒧᑦ, 
ᐃᖅᑲᐅᒪᒃᑲᓐᓂᖁᓪᓗᓯ ᐅᕙᓃᖏᑦᑐᒥᑦ ᓂᕈᐊᒐᔅᓴᓕᐅᕐᓂᕐᒥᑦ ᐊᔪᕐᓇᓂᐊᕐᖓᑦ. ᑖᒃᑯᐊ ᓂᕈᐊᒐᔅᓴᓕᐅᕐᓃᑦ ᒫᓐᓇ 
ᐱᒋᐊᕈᓐᓇᖅᓯᔭᓯ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ, ᐃᑦᓯᕙᐅᑖᖅ. ᐅᓇ ᒥᔅᑕ ᐹᓇᐸᔅ ᓂᕈᐊᒐᑦᓴᓕᐊᕆᔪᒪᔭᕋ. ᓇᑯᕐᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐊᖏᕐᒪᖔᖅᐱᑦ, ᒥᔅᑕ ᐹᓇᐸᔅ.  
 

 



ᕿᑎᖅᑰ, ᒫᑦᓯ 13, 2008 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ 2 
 

 

ᐹᓇᐸᔅ: ᐊᖏᖅᑐᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪᓕᒐᓕᐅᖅᑎ ᐊᖏᕐᒪᑦ, ᐊᖏᕐᓂᕋᕋᑖᕐᖓᑦ, ᑐᓵᔨᑦᑕ ᑐᓴᖅᐸᓪᓚᐃᕋᑖᓐᖏᒻᒪᒍ. ᑖᓐᓇ 
ᒪᓕᒐᓕᐅᖅᑎ ᐊᖏᖅᑐᖅ. ᒪᓕᒐᓕᐅᖅᑏᑦ, ᓂᕈᐊᒐᔅᓴᓕᐅᖅᑐᖃᒃᑲᓐᓂᕐᓂᐊᕐᒪᖔᑦ. ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐋᕆᐊᒃ ᓂᕈᐊᒐᔅᓴᓕᐊᕆᔭᕋ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᔅᑕ ᐋᕆᐊᒃ, ᐊᖏᕐᒪᖔᖅᐱᑦ ᓂᕈᐊᒐᔅᓴᓕᐊᖑᓃᑦ. ᐋᕆᐊᒃ.  
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋᓗᐊᕋ ᑕᐃᓐᓇ ᓂᕈᐊᒐᔅᓴᓕᐅᖅᑐᖅ, ᐊᖏᓐᖏᑦᑐᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᓐᖏᒻᒪᑦ. ᐊᐱᕆᒃᑲᓐᓂᖅᑯᖓ ᒪᓕᒐᓕᐅᖅᑏᑦ ᓂᕈᐊᒐᔅᓴᓕᐅᖅᑐᖃᒃᑲᓐᓂᕐᒪᖔᑦ. 
ᖁᑦᑎᓂᖅᐹᖅ ᑲᑎᒪᔨᖏᓐᓄᑦ ᓂᕈᐊᒐᔅᓴᓕᐅᖅᑐᖃᒃᑲᓐᓂᕐᒪᖔᑦ. ᒪᓕᒐᓕᐅᖅᑎ ᒪᑉᓴᓛᒃ. 
 

ᑎᒃᑯᐊᖅᑕᐅᓂᖓ ᖁᑦᑎᓐᓂᖅᐹᖅ ᑲᑎᒪᔨᖏᓐᓄᑦ ᐃᓚᐅᓂᐊᖅᑐᖅ 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓂᕈᐊᒐᒃᓴᖅᓯᐅᕐᓂᖅ ᒪᑐᔪᒪᓪᓗᒍ ᓅᑦᑎᒋᐊᕈᒪᕗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᐊᐱᕆᖃᑦᑕᕋᓗᐊᕋᑦᑎᒍ ᓂᕈᐊᒐᔅᓴᓕᐅᖅᑐᖃᕈᓐᓃᕐᖓᑦ. ᐊᒻᒪᑦᑕᐅᖅ ᑖᓐᓇ 
ᐊᑐᕐᓗᒍ, ᖁᕕᐊᑉᐳᖓ ᑐᓴᖅᑎᑦᑎᔾᔪᑎᕆᒋᐊᖓ ᑖᓐᓇ ᒪᓕᒐᓕᐅᖅᑎ ᐹᓇᐸᔅ ᑕᕝᕗᖓ ᑎᒃᑯᐊᖅᑕᐅᓂᐊᕐᒪᑦ 
ᖁᑦᑎᓂᖅᐹᒧᑦ ᑲᑎᒪᔨᔅᓴᖏᓐᓄᑦ ᓄᓇᕘᒥ ᐊᒻᒪᑦᑕᐅᖅ ᓂᕆᐅᑉᐳᖓ ᑖᓐᓇ ᐱᖁᔨᕗᖔᕈᑕᐅᓂᐊᕐᓗᓂ ᐅᓪᓘᑉ 
ᐃᓚᖓᓂ ᑲᑎᒪᕕᑦᑕ ᐃᓗᐊᓂ ᑖᓐᓇ ᓇᓗᓇᐃᖅᑕᐅᔾᔪᑎᒋᓗᓂᐅᒃ ᑎᒃᑯᐊᖅᑕᐅᓂᕆᔭᖓ. ᐅᐱᒋᔪᒪᓪᓗᒍ ᑖᓐᓇ 
ᒥᓂᔅᑑᖃᑕᐅᓂᐊᓕᖅᑐᖅ. 
 
ᐊᒻᒪ ᐃᖅᑲᐅᒪᖃᑎᒋᔪᒪᓪᓗᒋᑦ ᒪᓕᒐᓕᐅᖅᑎᓕᒫᑦ ᑖᓐᓇ ᑲᑎᒪᓂᖅᐳᑦ ᐅᓪᓗᒥ ᐱᒋᐊᕐᓂᐊᒥᒻᒪᑦ 1:30 ᐊᒻᒪ 
ᑲᑎᒪᔨᓄᑦ ᑎᒃᑯᐊᖅᑐᐃᔩᑦ ᑲᑎᒪᓂᖃᕐᓂᐊᖅᑐᐃᑦ 11-ᒨᖅᑲᑦ ᑕᑉᐱᑲᓂ ᑐᒃᑐ ᑲᑎᒪᕕᖓᓂ. ᑲᑎᒪᓂᖅᐳᑦ 
ᓄᖅᑲᖅᑐᖅ. 
 
>>ᑲᑎᒪᓂᖅ ᓄᖅᑲᖅᑐᖅ 10:10ᒥ 


